
An ceoldrama Gobnait

NUACHT TG 4 Meanleibhéal 2 (B2)

A: MACHNAMH

Beidh tu ag féachaint ar ball ar mhir faocin gceoldrama Gobnait. Bi ag obair leis an duine in aice leat

agus pléigi na ceisteanna thios le chéile.

1. Cad ata ar eolas agat faoi Naomh Gobnait? Féach anseo le tuilleadh eolais a fhail, mas ga.

2. Cé acu ab fhearr leat — drama, ceoldrama, urscéal n6 scannan? Cén fath?
3. Cad atd i gceist le L& Idirndisianta na mBan?
4. An gceapann tu go bhfuil sé tAbhachtach go bhfuil a leithéid de 14 againn? Cén fath?

5. Cé& hi an bhean is mo a bhfuil tionchar (n6 a raibh tionchar) aici ar do shaol? Minigh.

B: FOCLOIR

1. Beidh nafocail thios le cloisteail sa mhir ar ball. An féidir leat na leaganacha Gaeilge a aimsiu anois
sula bhféachfaidh ti ar an mir? Bain Usaid as www.focloir.ie chun cuidit leat, mas ga.

a) full to capacity

b) performance, production

c) performed, presented

d) influence

e) to attend

f) landing (from a boat)

g) she represents us

h) mind

i) whatever

j) against her

2. Feéach ar an mir den chéad uair agus aimsigh na focail thuas inti. An raibh na focail chéanna

agat féin?

3. Cad is bri leis an bhfocal ‘Aras’ in ‘Aras Ceoldramaiochta Chorcai’?

4. Cad is bri leis an bhfrasa ‘ni fheadar’ agus cén chanuint lena mbaineann sé?

5. Conas a deirtear in all honesty as Gaeilge?

C: TUISCINT

Bi ag obair leis an duine in aice leat. Freagraigi na ceisteanna thios le chéile:

1. Cén fath a raibh Aras Ceoldramaiochta Chorcai plédaithe aréir?

2. Cé aléirigh an ceoldrama?

3. Cé a scriobh an ceoldrama?

4. Cad a fhoghlaimimid faoi Naomh Gobnait 6n mir?

5. An raibh an lucht féachana sasta leis an gcur i lathair? Conas?

6. Cén fath ar luadh L& IdirnéisiGinta na mBan sa mhir?

7. Cad a duirt Noirin Ui Thuama faoi Naomh Gobnait?

D: FEASACHT TEANGA

1: Cruinneas gramadai (inscne an ainmfhocail)

a) Biag obair leis an duine in aice leat agus pléigi na hathruithe a chuirtear i bhfeidhm ar ainmfhocail

(fhirinscneacha agus bhaininscneacha) tar éis an ailt. Tugaigi clpla sampla breise.

Ainmfhocail dar | Ainmfhocail dar | Ainmfhocail dar | Ainmfhocail dar
tds consan tus d agus t tds guta tus s
Firinscneach
o 7
@ an bord an teach an t-urlar an seomra
Baininscneach
@ an cheird an deoch an uirlis an tsraid

b) Féachaigi ar na hainmfhocail seo anois a bhi le cloistedil sa mhir agus 1) cuirigi inscne an

ainmfhocail in idl; agus 2) cuirigi an t-alt rompu. T4 an chéad cheann déanta daoibh.

aras (fir)
cumhacht ()
oiche ()
cathair ()

cuirtin ()

an t-aras ceoldrama ( ) an
an tuairim () an
an béthar () an
an ullmhuchan () an
an bliain ( ) an

2: Saibhreas teanga (nathanna cainte)

Ta go leor frasai i nGaeilge a bhfuil bunchiall acu ach a bhfuil ciall nathach acu freisin. Bhi an chéad

cheann thios le cloisteail sa mhir. Féach ar na frasai eile agus aimsigh an da chiall ata acu. Cuir in

abairti iad lena mbri a léiriu.

Frasa

Bunchiall

Nath cainte

ag teacht i dtir (ar)

landing from a boat

taking advantage (of)

ag dul thar foir (le)

ag caitheamh anuas (ar)

ag teacht isteach (ar)

ag cur faoi

E: CUMARSAID
1: Caint

Bigi ag obair i ngrupai agus pléigi na ceisteanna thios le chéile.

v' Cad ata ar eolas agaibh faoi na mna sna pictidir thios?

v Cén tabhacht atd ag na mna sna pictitir thios i miotas agus i stair na hEireann?

v" Roghnaigi dha phictitr agus déanaigi comparaid idir an da cheann a roghnaigh sibh — an
bhean is mo tabhacht i gcultar na hEireann agus an bhean is It tabhacht i gcultar na

hEireann.

v/ Cé hiad na mna eile i miotas agus i stair na hEireann ata tabhachtach ¢ thaobh

fhéinidlacht chultirtha agus naisianta na tire de, dar libh? Pléigi na cuiseanna ata

agaibh.

2: Scriobh
Scriobh postéil ghearr do na medin shoisialta faoi bhean amhain Eireannach a cheapann ti féin a bhi

rithAbhachtach i stair agus i bhféinitlacht naisiinta na tire.

AN SCRIPT

Méire T. Ni Mhadaoin

Anois, bhi Aras Ceoldramaiochta Chorcai lan go béal aréir agus suas le mile duine i lathair do l€iriG
speisialta den cheoldrama Gobnait, a bhi curtha i lathair ag muintir Bhéal Atha an Ghaorthaidh agus
Ghaeltacht Mhuscrai. Scéal faoi chumas agus faoi chumhacht Naomh Gobnait ata sa gceoldramat
agus faoin tionchar a bhi aici ar shaol na Gaeltachta.

Marian O’Flaherty

Bhailigh tuairim is mile duine ag Aras Ceoldramaiochta Chorcai, an Opera House, oiche aréir le
freastal ar chur i lathair speisialta den gceoldrama? Gobnait, a insionn scéal naomhphatriin Mhuscrai.
Is i nGaolainn® amhain ata an ceoldrama seo, scriofa agus cruthaithe ag Sean Og O Duinnin, Alan
Kiely agus Kevin Connolly agus tugtha 6n Halla i mBéal Atha an Ghaorthaidh go dti an staitse mor i
gcroilar Chathair Chorcai oiche aréir, ar La Idirndisiinta na mBan.

Sean Og O Duinnin, Stiarthéir, léiritheoir agus comhscribhneoir

Ag caint ar ‘bhéthar’, ta tu ag caint ar bhreis agus bliain is décha, idir scriobh agus léirii agus
ullmhuchan agus ceol agus gach aon rud, agus an slua a thabhairt le chéile. Agus tugann sé ana-
shasamh* duinne mar ghrdpa — Cumann Léirithe Bhéal Atha an Ghaorthaidh — teacht isteach anseo
go dti an chathair agus an tigh® a lionadh.

Marian O’Flaherty
Ni fheadar ar chreid Naomh Gobnait agus i ag teacht i dtir go mbeadh an Opera House i gCathair
Chorcai diolta amach aici ar La Idirnaisiunta na mBan.

Eibhlin ‘Lal’ Ni Lionaird, Oifigeach Pleanala Teanga, Gaeltacht Mhuscrai

Samhlaionn ta ar Ghobnait gur bean laidir ab ea i agus seasann si duinn go léir sa Ghaeltacht,
ceapaim féin, i ndairire pire. Mar thosaigh si amach i Maigh Eo agus thaistil si 6 Mhaigh Eo sios go
dti Inis Oirr agus ansin go Dun Chaoin, ar aghaidh ansin go dti an Rinn agus do thainig si ar deireadh
thiar thall go dti Gaeltacht Mhuscrai.

Marian O’Flaherty
Nuair a thit an cuirtin dearg, d’éirigh gach aon duine ina sheasamh chun bualadh bos, a bhi tuillte go
maith, a thabhairt.

Noirin Ui Thuama, Béal Atha an Ghaorthaidh
Thaispedin sé cumhacht agus laidreacht na mn3, fit amhain san aois sin, thaispeain sé go raibh a

haigne féin aici agus lean si ar aghaidh, pé rud a thainig ina coinne.

Marian O’Flaherty, Nuacht TG4 i gCathair Chorcai.

! Canuint Chonnacht ata ag an gcainteoir seo; mar sin, cuirtear urd seachas séimhil ar ainmfhocail i ndiaidh ‘sa’.

2 Canuint na Mumhan até ag an gcainteoir seo; mar sin, cloitear le nédsanna na cantna sin maidir le réamhfhocail agus an
t-alt, mar shampla, urd seachas séimhiu i ndiaidh ‘den’ agus ‘don’, agus uru ar ainmfhocail dar tus ‘d’ agus ‘t’.

3 Gaolainn = leagan cantnach de ‘Gaeilge’

4 an-sdsamh a scriobhtar sa Chaighdean QOifigiuil

> tigh = leagan cantnach de ‘teach’

NOTAI & FREAGRAI

A: MACHNAMH

Cleachtadh gearr cainte € seo chun tas a chur le rang briomhar ina mbeidh na foghlaimeoiri ag
féachaint ar mhir nuachta, ag déanamh cleachtai cluastuisceana agus ag comhra faoi thopaic a
bhaineann leis an mir ansin. Tabhair tamall do na foghlaimeoiri na ceisteanna a phlé ina mbeirteanna
ar dtas sula bpléifidh tusa na ceisteanna leis an rang iomlan.

L4 Idirndisiinta na mBan: |4 féile idirndisiinta a cheilidrann gach dul chun cinn séisialta,
eachamaiochta, cultartha agus polaititil ata bainte amach ag na mna. Bionn sé ar siul ar an 8 Marta

gach bliain.
B: FOCLOIR
1. Freagrai:
full to capacity lan go béal
performance, production [€irit

performed, presented

curtha i lathair

influence

tionchar

to attend

le freastal ar

landing (from a boat)

ag teacht i dtir

she represents us

seasann si duinn

mind aigne
whatever pé rud
against her ina coinne

2. Déan plé ar na focail a bhi acu féin. B’fhéidir go raibh leagan eile acu de na focail.

3. Féach:

éras, m. (gs. & npl. -ais, gpl. ~). 1. Habitation, abode. ~ na hoiche a thabhairt do
dhuine, to house s.o. for the night. Nil teach na ~ aige, he has neither house nor

home. ~ na naomh, the abode of the saints. In ~ mo chroi, abiding in my heart. 2.
House, building. 3. Vessel. ~ fuail, chamber-pot. Arais ti, household vessels. 4. (Of
uterus) In ~ an chléibh, in the womb. Bhi an bhé ag cur ~ an ghamhna amach,
the cow had a prolapsus (at calving).

4. Nifheadar = I don’t know / maybe. Canuint na Mumhan.

5. I ndairire pire.

C: TUISCINT
Féach ar an script.

D: FEASACHT TEANGA

1: Cruinneas gramadai (inscne an ainmfhocail)

a) Freagrai:

Ni chuirtear aon
rud i bhfeidhm ar
an ainmfhocal tar
éis ‘an’

Ni chuirtear aon
rud i bhfeidhm ar
an ainmfhocal tar
éis ‘an’

Cuirtear t- roimh
an ainmfhocal

Ainmfhocail dar | Ainmfhocail dar | Ainmfhocail dar | Ainmfhocail dar
tds consan tus d agus t tds guta tds s
Firinscneach an bord an teach an t-urlar an seomra
an cailin an doras an t-airgead an sport
S an madra an duine an t-uisce an scrudu

Ni chuirtear aon
rud roimh an
ainmfhocal tar éis

an

Baininscneach

an cheird an deoch an uirlis an tsraid
@ an fhuinneog an danlann an ealain an tseachtain
an bhialann an tir an aiste an tsaoirse
Leanann séimhia | Ni chuirtear | Ni chuirtear aon | Cuirtear t roimh
‘an’, seachas | séimhit ar d n6 t [ rud roimh an | an ainmfhocal tar
ainmfhocail  dar | tar éis ‘an’ ainmfhocal tar éis | éis ‘an’
tus d, s, t ‘an’
b) Freagrai:

aras (fir) an t-aras ceoldrama (fir) an ceoldrama

cumhacht (bn) an chumhacht tuairim (bn) an tuairim

oiche (bn) an oiche béthar (fir) an bothar

cathair (bn) an chathair ullmhuchan (fir) an t-ullmhuchan

cuirtin (fir) an cuirtin bliain (bn) an bhliain

2: Cruinneas gramadai (nathanna cainte)

Freagrai:

Frasa Bunchiall Nath cainte

ag teacht i dtir (ar)

ag dul thar foir (le)

ag caitheamh anuas (ar)
ag teacht isteach (ar)

ag cur faoi

landing from a boat
going over the limit
throwing down
coming in

putting under

taking advantage (of)

going too far (with something)
criticizing someone

getting used to something
living

E. CUMARSAID

1. Caint

Tabhair deis do na foghlaimeoiri na ceisteanna a phlé le chéile. Beidh an comhra dushlanach go leor;
bi ag siul timpeall ag cuidit leo mar sin.

2: Scriobh
larr orthu postail ghearr a scriobh faoi bhean amhéin a pléadh faoi Caint.

Oliscoil
Mha Nuad
Oliscoil na hEireann
Ma Nuad

20 Marta 2025

An Roinn Turaséireachta, Cultiir,
Ealaion, Gaeltachta, Spoirt agus Medn
Department of Tourism, Culture,

Arts, Gaeltacht, Sport and Media

Larionad na Gaeilge
Taighde, Teagasc & Téstail

An Chomhairle um Qideachas
Gaeltachta & Gaelscolaiochta

Foghlaim Y

€




